
Sodäli, jetzt isch alles parat.
D‘Grittibänze, Mailänderli und au dä Salat.

Dä Chlaus rüäft H A L T ! Was isch denn das?
Das Grüenzüüg isch doch für dä Haas!

S Eseli hät gmeint, dä Salat dä seg für d Chind
äs nimmt en us äm Sack ganz gschwind. 

Dä Chlaus gsehd alles, das isch ja klar!
Ändlich gahts los, wie jedäs Jahr.

Ka
ra
me
ll
s 
Ki
st
en



S Eseli froit sich scho di ganzi Ziit
Jetzt ischäs ändlich äso wiit.

Vor luuter Froid hüpfts hiin und häär
Dä Chlaus holt dä Sack - ui dä isch dänn schwär!

Mir müänd jetzt gah, chumm schnäll Schmutzli.
Aber dä isch i dä Chuchi und isst äs Gutzli.

Schmutzli du muesch no d Glogge holä.
Los, wäg jetzt mit däm Zuckerbolle!

Dä Schmutzli chunnt mit Buech und Glogge.
Jetzt machet sich diä drüü uf d Socke.

